

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՄԱՅԻՍԻ 6-Ի N 741-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ԵՎ ՀՀ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
 

Իրավական ակտի ընդունման անհրաժեշտությունը․ 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարության (որպես ԲԳԿ) 2021 թվականի բյուջեն ավելացնել 500,000․0 հազար դրամ գումարով՝ բյուջետային ծախսերի տնտեսագիտական դասակարգման Շենքերի և շինությունների շինարարություն հոդվածով: Նախագծով նասխատեսվում է գումարը հատկացնել ՀՀ քաղաքաշինության կոմիտեին՝ փոքրաքանակ երեխաներով համալրված թվով 5 դպրոցի մոդուլային շենքերի կառուցման աշխատանքների մեկնարկման ապահովման համար, մասնավորապես․
	Փոքրաքանակ երեխաներով համալրված թվով 5 հանրակրթական դպրոցի մոդուլային շենքերի կառուցում
	500,000.0

	Թվով 1 դպրոց ՀՀ Գեղարքունիքի մարզում

	«Ջիլի միջնակարգ դպրոց» ՊՈԱԿ
	100,000.0 

	Թվով 2 դպրոց ՀՀ Շիրակի մարզում

	«Արեգնադեմի միջնակարգ դպրոց» ՊՈԱԿ
	100,000.0

	«Կապսի միջնակարգ դպրոց» ՊՈԱԿ
	     100,000.0

	Թվով 2 դպրոց ՀՀ Վայող Ձորի մարզում

	«Չիվայի միջնակարգ դպրոց» ՊՈԱԿ
	100,000.0

	«Գոմքի միջնակարգ դպրոց» ՊՈԱԿ
	100,000.0


Ցանկում ներառված դպրոցները ընտրվել են հետևյալ սկզբունքների հիման վրա․
· տվյալ դպրոցը հանդիսանում է բնակավայրի միակ կրթական օբյեկտը․
· տվյալ դպրոցն ունի մինչև 100 աշակերտ.
· տվյալ դպրոցն ունի սեյսմակայունության խնդիր և շենքի հիմնանորոգումը կամ վերականգնումը տնտեսապես արդյունավետ չէ․
· դպրոցի տեղակայման վայրում կա մոդուլային շենքի տեղակապման համար համապատասխանող հողատարածք։

Ընթացիկ իրավիճակը և խնդիրները.
Կրթական հաստատությունների շենքային պայմանների բարելավման գործընթացը կրում է շարունակական բնույթ։
Արդեն մեկնարկել են և ընթանում են թվով 15 դպրոցի մոդուլային շենքերի կառուցման աշխատանքները։
Վերը թվարկված թվով 5 դպրոցի մոդուլային շենքերի կառուցման համար 2020 թվականի ՀՀ կառավարության 2020 թվականի սեպտեմբերի 24-ի N 1589-Ն որոշմամբ գումար էր հատկացվել, սակայն գնման գործընթացով պայմանավորված կապալային աշխատանքների ձեռքբերման պայմանագրերը չէին կնքվել։ «Փոքրաքանակ երեխաներով համալրված թվով դպրոցների մոդուլային շենքերի կառուցում» ծրագրի շարունակականության և ամբողջականության ապահովման նպատակով՝ ՀՀ քաղաքաշինության կոմիտեի կողմից հայտարարվել էին նոր մրցույթներ՝ «Գնումների մասին» օրենքի 15-րդ հոդվածի 6-րդ մասին համապատասխան։ Արդյունքում, կնքվել են գնման պայմանագրերը /կցվում են/, որոնք ենթակա են լուծման, եթե դրանք կնքելու օրվան հաջորդող վեց ամսվա ընթացքում պայմանագրի կատարման համար ֆինանսական միջոցներ չեն նախատեսվում։ Նշյալ պայմանագրերի կնքման և գործողության ժամկետները ներկայացվում են ստորև․
	Դպրոցի անվանումը
	Պայմանագրի կնքման ամսաթիվը
	Պայմանագրի՝ գործողության վերջնաժամկետը առանց ֆինանսական միջոցների հատկացման

	«Ջիլի միջնակարգ դպրոց» ՊՈԱԿ
	28.04.2021թ․
	28.10.2021թ․

	«Արեգնադեմի միջնակարգ դպրոց» ՊՈԱԿ
	15.04.2021թ․
	15.10.2021թ․

	«Կապսի միջնակարգ դպրոց» ՊՈԱԿ
	15.04.2021թ․
	15.10.2021թ․

	«Չիվայի միջնակարգ դպրոց» ՊՈԱԿ
	28.04.2021թ․
	28.10.2021թ․

	«Գոմքի միջնակարգ դպրոց» ՊՈԱԿ
	20․04.2021թ․
	20․10.2021թ․



Կարգավորման նպատակը և բնույթը. 
         Որոշման նախագծի ընդունմամբ կապահովվի փոքրաքանակ երեխաներով համալրված թվով 5 դպրոցի մոդուլային շենքերի կառուցման աշխատանքների մեկնարկը:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն կրթության համար շենքային առավել բարենպաստ պայմաններ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ եվ լրացումներ, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ  փոփոխություններ և լրացումներ կատարելու, Հայաստանի Հանրապետության կառավարության 2021 թվականի մայիսի 6-ի N 741-Ն որոշման մեջ լրացում կատարելու և ՀՀ կրթության, գիտության, մշակույթի և սպորտի նախարարությանը գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների ավելացում կամ նվազեցում չի առաջանում, իսկ ծախսերն ավելանում են 500,000.0 հազար դրամով:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:


Այլ տեղեկություններ.
Չկան:



	 






